
Annotatsiya.  Maqolada  Zarafshon vohasida tuproq sharoiti  va  o'simliklarning  

ehtiyojlariga  qarab no’xat navlarining belgilanadigan  sug'orish  miqdori, 

muddati,  usullari,  bir  marta  va  mavsumda  beriladigan  umumiy  suv  

normalari yig'indisi haqida ma'lumotlar berilgan. 

Kalit  so’zlari: no’xat navlari, yer  osti  suvlari, tuproq  baniteti,  tuproqning suv-

fizik xossalari, xlorofill. 

Dunyo dehqonchiligida don, xususan bug’doy doni 2020 yilda 762 mln tonna 

ishlab chiqarilgan. Jahon dehqonchiligida 2019 yilda yalpi don hosili 2655 mln. 

tonna yetishtirilgan, shundan 28,7 foizi bug’doy doni hissasiga to’g’ri keladi. 

Donli ekinlar hosildorligini oshishiga asosan yangi navlarni joriy etish, ma’dan 

o’g’itlardan, suvdan samarali foydalanish, yetishtirish agrotexnologiyalarini 

takomillashtirish orqali erishilmoqda. Dunyo qishloq xo’jaligida so’nggi yillarda 

don hosili yetishtirishda yangi innovasion texnologiyalarni tadbiq qilish orqali 

tuproq unumdorligini oshirish, mavjud bioiqlim resurslaridan samarali 

foydalanish, bir yilda ikki yoki uch marta hosil olish yo’nalishida ilmiy 

tadqiqotlar olib borish muhimligi qayd etilmoqda.  

Sug’oriladigan yerlardan samarali foydalanish aholini sifatli oziq-ovqat 

mahsulotlari bilan ta’minlash, ekologik toza mahsulot ishlab chiqarishga imkon 

yaratilmoqda. Boshoqli don ekinlari bilan atmosfera azotini tuganak 

bakteriyalar yordamida o’zlashtiradigan dukkakli don ekinlari bilan 

uyg’unlashgan holda ekish muhim ahamiyat kasb etmoqda.  

So’ngi yillarda takrorlanayotgan suv tanqisligi, oziq-ovqat maxsulotlariga jaxon 

bozorida  narx-navoning  muttasil  oshib  borayotgani,  axolining  oziq-ovqat 

maxsulotlariga  bo’lgan  talabini  yanada  to’liqroq  qondirish,  ayniqsa  oqsil  va 

moy tanqisligini  bartaraf  qilish,  respublikada  oziq-ovqat  ekinlari  

maxsulotlarini yetishtirish xajmlarini yanada oshirish xamda ularning turlarini 

ko’paytirish pirovardnatijada qishloq axolisi daromadlari va turmush darajasini 

yuksaltirishni respublika hukumati qishloq xo’jaligiga aloqador bo’lgan olimlarni 

oldidagi dolzarb masala qilib qo’ymoqda. 

Tuproq  banitetini  o’zgarishi  -  susayishi  sug’oriladigan  yerlarimizda  qisqa 

rotatsion  almashlab  ekishda  dukkakli  don  ekinlaridan  kengroq  foydalanishni  

talab qilmoqda  va  undan  yuqori  sifatli  don  yetishtirish  uchun  intensiv  

texnologiyalarni amalda  joriy  qilishni  taqozo  qilmoqda.  SHunday  

texnologiyalardan  biri sug’oriladigan maydonlarda kuzda ekilgan boshoqli don 

ekinlardan so’ng, bo’shagan maydonlarda  oqsilga  boy  o’simlik  no’xatning  

ertapishar  navlarini  takroriy  ekin sifatida foydalanib, don xosildorligini 

ko’paytirish hamda uning ildiz biologiyasidan foydalanib tuproq unumdorligini 

ko’tarishda asosiy omillaridan deb xisoblasa bo’ladi. 

O’simliklarda  shu  jumladan  no’xat  o’simligida  hosildorlikni  oshirishda  

o’simliklardagi  fiziologik-biokimyoviy  jarayonlarni  chuqur  o’rganish  talab  

etiladi. O’simliklarning  o’sish  va  rivojlanishi  ko’proq  ularning  fiziologik-

biokimyoviy xususiyatlar bilan bog’liqdir. 

O’simliklarda hosildorlik yuqori bo’lishida o’simlikdagi fotosintez jadalligi ham 

muhim  ahamiyat  kasb  etadi.  Chunki  organik  modda  sintezi  fotosintez  

jarayonida amalga oshadi. Fotosintez jadalligining yuqori bo’lishi yoki pasayishi 

xloroplastning asosiy  komponentlari  bilan  bog’liq  bo’lib,  bu  komponentlar  

bevosita  o’simlik fotosintetik salohiyatini belgilaydi.  

Xlorofill xloroplastning asosiy komponentlaridan biri hisoblanadi hamda uning 

tarkibidagi  xlorofill  “a”  va  “b”  pigmentlari  fotosintez  jarayonida  ishtirok  

etib, o’simlikning o’sishi va rivojlanishiga ta’sir etadi. 

Zaravshon vodiysida voha va cho‘l tuproqlari bo‘lib, ular avtomorf va gidromorf 

tuproqlarga ajraladi. Ularning tuproq va gumus hosil bo‘lish tabiiy sharoitlari 

hamda ularga antropogen omillar ta’sir kuchi turlicha bo‘lib, ular bir-biridan 

farq qiladi. 

Zarafshon vodiysining tog‘ mintaqasida iqlim o‘ziga xos bo‘lib, vodiyning boshqa 

joylariga nisbatan harorat past va yog‘ingarchilik yuqori bo‘ladi. Bu holat tuproq 

gumusining guruhiy va fraksion tarkibiga ijobiy ta’sir qiladi. Xuddi shunga 

o‘xshash holat gidromorf tuproqlarda kuzatildi. 

Zarafshon vodiysi tuproqlaridan uzoq muddatli sug‘orish va qishloq xo‘jaligida 

foydalanish nafaqat organik moddalarning to‘planishi, balki tuproqning 

unumdorligi va qo‘llaniladigan o‘g‘itlar samaradorligining oshishi bilan ham 

ko’zatiladi. Bu, ayniqsa, cho'l zonasi tuproqlarida yaqqol namoyon bo'ladi. 

Yashil barglarda xlorofill “a” miqdori xlorofill “b” miqdoriga nisbatan 20 -40 % 

ga  yuqori  bo’lib,  fotosintezda  asosiy  rol  o’ynaydi.  Karotinoidlar  quyosh  

nurlaridan ko’k va binafsha nurlarni yutib, xlorofill “a” ga uzatadi. SHu bilan 

birga xlorofillarni kuchli yorug’likdan himoya qiladi. 

No’xat  o’simligida  fotosintetik  pigment  sintezining  kuchayishi,   hosildorlik 

ko’rsatkichlari bilan bog’liq bo’lib, don xosildorligining oshishiga olib keladi. 

